
七夕曹能始宅上觀妓

建溪逢㳺宗振

作者：徐熥　明

同㳺宗振陳伯岑集陳季廸齋中

本作品收錄於《幔亭集 (四庫全書本)/卷03》和《幔亭集/卷03》

與君神交今十載，彼此飄零隔湖海。

擊筑應難逢漸離，鼓刀何處尋朱亥。

余也今年過建溪，君方彈鋏居城西。

客裏相逢發長嘯，飄飄吐氣凌虹霓。

憐君槖中無所有，猶解餘錢去沽酒。

肯將蹤跡落紅塵，自許交情同白首。

世事悠悠嘆二毛，燈前相對兩綈袍。

須臾酒盡東西去，江上潮平月正髙。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

